
Akadenmu Latihan Perkilangan Lanjutan
dilancar bagi latih tenaga kerja setempat

SEBUAH Akademi Latihan Per-
kilangan Lanjutan (Amta) telah di-
lancar bagi merancang cara-cara bagi
memastikan tenaga kerja tempatan
memperoleh kemahiran dan penge-
tahuan dalam industri baru.

Ia akan ditempatkan di hab per-
kilangan Daerah Inovasi Jurong (JID).

Pejabat program Amta akan be-
kerjasama dengan sekolah-sekolah
dan penyedia latihan untuk memben-
tuk kursus baru bagi membantu peker-
ja sedang Singapura memantapkan
kedudukannya sebagai hab perkilan-
gan maju.

Ia akan juga berusaha meramalkan
kemabhiran dan pengetahuan apa yang
diperlukan pekerja untuk memenuhi
keperluan industri pada masa akan da-
tang.

Pembentukan Amta telah diumum-
kan Timbalan Perdana Menteri dan

Menteri Kewangan, Encik Heng Swee
Keat, semalam di persidangan Trans-
formasi Perindustrian Asia-Pasifik
(ITAP) semalam.

Ia adalah usaha terbaru negara un-
tuk meneruskan rentak meningkatkan
sektor perkilangan yang tumbuh se-
kitar 3.5 peratus dari tahun ke tahun
pada enam bulan pertama 2020
meskipun dunia dilanda pandemik
Covid-19.

Sektor perkilangan menyumbang
sekitar 20 peratus kepada ekonomi
Singapura dan menggajikan sekitar
472,000 pekerja.

Amta akan disokong Agensi Sains,
Teknologi dan Penyelidikan (A*Star),
Lembaga Kemajuan Ekonomi Singa-
pura (EDB) dan Enterprise Singapore
(ESG).

Universiti Teknologi Nanyang
(NTU) dan SkillsFuture Singapura

(SSG) turut menyumbang kepada aka-
demi itu.

Ia akan ditadbir oleh sebuah majlis
latihan yang terdiri daripada institusi
pendidikan tinggi, agensi awam dan
kesatuan, dan akan diketuai oleh be-
kas pengarah pengurusan dan penga-
rah Singapura Micron Semiconductor
Asia, Encik Lee Kok Choy.

“Amta berharap dapat bekerja-
sama dengan rakan strategik untuk
merancang dan menyampaikan lati-
han bagi memenuhi keperluan indus-
tri dan memperkuat daya saing sektor
pembuatan Singapura berdasarkan la-
tar belakang trend teknologi yang pan-
tas berubah,” kata Encik Lee, yang
juga merupakan pengerusi Lembaga
Gabenor Politeknik Temasek.

Lokasi Amta di JID adalah stra-
tegik, memandangkan daerah itu mer-
ancang menjadi hab pembuatan maju
serenti untuk Singapura dengan men-

TINGKATKAN
PERKILANGAN
MAJU: Lakaran
pelukis Daerah
Inovasi Jurong
(JID) yang dijangka
siap pada 2022.
Daerah itu dijangka
akan mencipta
lebih 95,000
pekerjaan baru. —
Foto JTC

yatukan pengkaji, pelajar, pakar ino-
vasi dan perniagaan bagi membangun-
kan produk dan khidmat masa depan.

Fasa pertama JID yang seluas 600
hektar dijangka selesai sekitar 2022,
dengan daerah tersebut mencipta
lebih 95,000 pekerjaan baru.

Agensi pemerintah Singapura JTC,
yang membangunkan daerah itu, ber-
kata semalam bahawa meskipun ter-
dapat gangguan akibat Covid-19, JID
telah menarik sekitar $420 juta pelabu-
ran baru tahun ini.

Minggu lalu, firma perkilangan
kereta Korea Selatan, Hyundai, men-
gadakan acara pembetonan pusat ino-
vasi barunya di JID yang akan mula
beroperasi menjelang 2022.

Pusat itu, yang dikatakan pertama
seumpamanya, akan membolehkan
Hyundai membangun teknologi auto-
motif baru - termasuk penghasilan
kenderaan elektrik.



